
GOUVÈNÈ CUOMO ANONSE ETAP POU REDUI GASPIYAJ EPI POU AMELYORE 
EFIKASITE GOUVÈNMAN AN AVÈK LESPWA POU EKONOMIZE 600 MILYON 

DOLA SOU SENK ANE 
 

Jodi a, Gouvènè Andrew M. Cuomo te anonse etap transfòmasyon administrasyon li an ap fè  
pou chanje fason gouvènman eta a fè biznis pou kapab redui depans yo, epitou pou ogmante 
efikasite a.  
 
Refòm yo pral konsantre sou senk domèn espesifik, tankou chanjman pwosesis acha lè yo 
eksplwate pouvwa-dacha konplè eta a pou redui depans yo, elimine espas vid leta anfème pou 
anpil lajan, modènize sistèm teknoloji enfòmasyon yo, amelyore sèvis kliyan yo, epitou fè sèvis 
biznis yo vin rantab. Yo prevwa refòm sa yo pral ekonomize 600 milyon dola pou kontribiyab yo 
nan tout lajan yo sou senkan, ak 100 milyon dola nan tout lajan yo sou pwochen ane fiskal la. 
 
Gouvènè Cuomo di konsa, “Gouvènman eta a dwe re-envesti depi anwo rive anba pou diminye 
mank efikasite yo, epitou pou redui gaspiyaj yo. Nou pa kapab aksepte ankò jan bagay yo ye a 
kote eksè gouvènman an tonbe sou do kontribiyab yo, k ap resevwa enpe anretou. Se yon nouvo 
jou nan Albany, epi etap sa yo pral transfòme gouvènman an pou travay pi byen pou moun yo 
avèk mwens depans.”  
 
Seri pwojè Gouvènè a ap reyalize yo deziyen pou fè gouvènman eta a vin pi responsab ak pi 
rapid. Anba nouvo apwòch nan operasyon eta a, yo pral konpare pwosedi ki la kounye a avèk pi 
bon pratik yo pou idantifye fason pou ekonomize lajan, epitou pou jwenn efikasite. Y ap itilize 
chif pèfòmans yo pou mezire rezilta yo, pou ogmante responsablite a, epitou pou evalye 
efikasite. Etap yo deziyen pou ekonomize sou bidjè a sou yon peryòd plizyè ane pandan n ap 
amelyore fason nou ofri sèvis piblik yo. 
 
Men kèk nan etap Administrasyon Cuomo a ap fè: 
 
Chanjman nan Acha 
 
Gouvènè Cuomo te kòmanse fè chanjman jeneral nan pwosesis acha gouvènman eta a ki 
konsantre sou aplikasyon pi bon pratik ak sou idantifikasyon opòtinite pou ekonomize lajan. 
Nouvo pwosesis acha a, ki rele apwovizyònman estratejik, pral egzèse enfliyans sou pouvwa-
dacha eta a, epitou li pral ekilibre nesesite pou reyalize ekonomi lajan avèk objektif règleman 
administrasyon an pou ankouraje ti biznis yo ak MWBE yo. 

Nan mwa jen an, Direktè Operasyon Eta Howard Glaser ak Direktè Bidjè Robert Megna te 
mande tout ajans eta a yo pou sispann renouvèlman kontra endividyèl yo ak acha yo nan 15 
kategori, tankou manje, sèvis IT, lojisyèl, ak materyèl biwo, epi olye sa pou itilize metòd 
apwovizyònman estratejik pou fè acha. Apwovizyònman estratejik itilize yon pwosesis estriktire 
ki baze sou mache pou rasanble enfòmasyon yo epitou pou itilize pouvwa-dacha enpòtan pou 
jwenn pi bon valè a lè y ap fè acha. Premye acha k ap fèt yo dapre metòd apwovizyònman 
estratejik la se acha ki deziyen pou ekonomize 100 milyon dola nan ane fiskal 2012-13 la, epitou 
yo kapab pèmèt gen prèske 600 milyon dola ki reyalize kòm epay kimilatif sou 5 ane. 
 
Avèk metòd apwovizyònman estratejik la, Biwo Sèvis Jeneral yo te modifye pwosesis 
soumisyon òf pou achte sèl pou fon nèj pou jwenn 2,4 milyon dola nan epay pou eta a, ak 7,1 
milyon dola an epay pou gouvènman lokal yo.  Pa t gen soumisyon konpetitif pou kontra a 
pandan prèske dizan, epitou kontra anba pwosesis lete ki peye mwens pou chak tòn sèl. 
 
Amelyorasyon Efikasite Byen Imobilye 
 
Pandan plizyè ane, yo te mal jere pòtfèy byen imobilye Eta New York, sa ki ta lakòz pousantaj 
kay ki pa gen moun pi gran pase 25 %, move konstriksyon ak move jesyon bilding, ak 
envestisman ki mal fèt nan enstalasyon k ap vyeyi yo. Depi Gouvènè Cuomo te pran fonksyon li, 
li te mande yon analiz apwofondi pou asire yo itilize tout kote nan yon espas gouvènman an 
depanse li a. Kounye a, gen efò k ap fèt pou deplase ajans ki nan bilding yo lwe yo pou mete yo 
nan bilding leta posede, lè kontra lwaye a fini. 
 
Yo lanse yon gwo aktivite re-anpilaj  pou ranpli espas biwo vid leta posede nan zòn 
metwopoliten Albany. Pwojè a ap fèt an 3 etap nan pwochen 18 mwa yo, epitou yo prevwa 
ekonomize 9 milyon dola nan ane fiskal 2012-13 la, ak elimine 3000 biwo vid. Pou kounye a, y 
ap evalye plan yo pou yon biwo byen imobilye santralize k ap kowòdone jesyon pou ka gen plis 
efikasite, pou asire bon jan jesyon finansye, epitou pou amelyore sèvis kliyan. Administrasyon 
Gouvènè Cuomo a ap kontinye evalye posiblite pou espas leta posede nan Vil New York yo fè 
yon sèl.   
 
Transfòmasyon Teknoloji 
 
Gouvènè Cuomo lanse senk aktivite pou gwoupe pwosesis teknoloji enfòmasyon (IT) ak 
enfrastrikti k ap ekonomize anpil santèn milyon dola, k ap aplike prensip jeneral yo, epitou k ap 
amelyore fyabilite ak sèvis. Aksyon Gouvènè pran yo se pou bay repons pou rapò ki te montre 
kijan ansyen apwòch nan jesyon IT te lakòz yo bay sèvis yo yon fason ki pa efikas ak pa itil, sa 
ki antrave entèvansyon teknolojik yo, epitou gaspiye lajan kontribiyab yo. Yon dènye odit ki te 
fèt montre menmsi anpil milye sèvè òdinatè leta opere nan mwens pase mwatye kapasite yo, 
ajans yo kontinye achte nouvo sèvè pou konsève enfòmasyon. 
 
Yo te lanse senk (5) pwojè debaz: gwoupman sant enfòmasyon, idantite antrepriz ak kontwòl 
aksè, gwoupman imèl, gwoupman sant asistans, ak telekominikasyon avèk pwotokòl telefoni 
vokal sou entènèt. Yo prevwa pwojè yo ap reyalize nan twazan. Gouvènè Cuomo te mande ajans 
leta yo pou yo fè yon analiz detaye lojisyèl ak materyèl rezo depatman an pou kreye pou premye 

fwa yon envantè byen IT nan eta a. Analiz sa a ap fòme baz pou gwoupman sant enfòmasyon, 
eliminasyon diplikata aplikasyon lojisyèl yo, ak nòmalizasyon platfòm IT yo. 

